
REGLUGERÐ FRAMKVÆMDASTJÓRNARINNAR (ESB) nr. 270/2012

frá 26. mars 2012

um breytingu á II. og III. viðauka við reglugerð Evrópuþingsins og ráðsins (EB) nr. 396/2005 að 
því er varðar hámarksgildi leifa fyrir amíðsúlfúrón, asoxýstróbín, bentasón, bixafen, sýprókónasól, 

flúópýram, imasapik, malaþíón, própíkónasól og spínósað í eða á tilteknum afurðum (*)

FRAMKVÆMDASTJÓRN EVRÓPUSAMBANDSINS 
HEFUR,

með hliðsjón af sáttmálanum um starfshætti Evrópusam -
bandsins,

með hliðsjón af reglugerð Evrópuþingsins og ráðsins (EB) 
nr. 396/2005 frá 23. febrúar 2005 um hámarksgildi fyrir 
varnarefnaleifar í eða á matvælum og fóðri úr plöntu- og 
dýraríkinu og um breytingu á tilskipun ráðsins 91/414/EBE (1), 
einkum a-lið 1. mgr. 14. gr.,

og að teknu tilliti til eftirfarandi:

1) Í II. viðauka og B-hluta III. viðauka við reglugerð 
(EB) nr. 396/2005 voru fastsett hámarksgildi leifa 
fyrir asoxýstróbín, bentasón, bixafen, malaþíón og 
própíkónasól. Í A-hluta III. viðauka við reglugerð 
(EB) nr. 396/2005 voru fastsett hámarksgildi leifa fyrir 
amíðsúlfúrón, sýprókónasól, flúsílasól, malaþíón og 
spínósað. Þar eð hámarksgildi leifa fyrir flúópýram og 
imasapik höfðu ekki verið fastsett áður í viðaukunum 
við reglugerð (EB) nr. 396/2005 gilti staðalgildi sem er 
0,01 mg/kg.

2) Í tengslum við málsmeðferð sem varðaði leyfi fyrir 
plöntuvarnarefni sem inniheldur virka efnið asoxýstróbín, 
til notkunar á sinneps-, valmúa- og akurdoðrufræ, var sótt 
um, skv. 1. mgr. 6. gr. reglugerðar (EB) nr. 396/2005, að 
fá að breyta gildandi hámarksgildum leifa.

3) Að því er varðar bentasón var slík umsókn lögð fram 
varðandi belgávexti og ferskar kryddjurtir. Að því er 
varðar bixafen var slík umsókn lögð fram varðandi 
repjufræ, hörfræ, sinnepsfræ og valmúafræ. Að því er 
varðar amíðsúlfúrón var slík umsókn lögð fram varðandi 
nautgripafitu, -nýru, -lifur og -mjólk, að teknu tilliti 
til yfirstandandi notkunar á kornvörur og gras sem er 
gefið jórturdýrum. Að því er varðar sýprókónasól var 
slík umsókn lögð fram varðandi repjufræ. Að því er 
varðar flúópýram var slík umsókn lögð fram varðandi 
kjarnaávexti, jarðarber, þrúgur, gulrætur, lauk, vorlauka, 

(*)  Þessi EB-gerð birtist í Stjtíð. ESB L 89, 27.3.2012, bls. 5. Hennar var getið 
í ákvörðun sameiginlegu EES-nefndarinnar nr. 207/2012 frá 7. desember 
2012 um breytingu á II. viðauka (Tæknilegar reglugerðir, staðlar, prófanir 
og vottun) við EES-samninginn, biður birtingar.

(1) Stjtíð. ESB L 70, 16.3.2005, bls. 1.

tómata, sykurmaís, aldin af graskersætt, blómstrandi 
kál, rósakál, höfuðkál, kínakál, lambasalat, salat, karsa, 
vetrarkarsa, klettasalat, sinnepskál, lauf og stilka af 
Brassica spp., ætiþistla, blaðlauk, ferskjur, paprikur, 
ertur og ertur með og án fræbelgs, repjufræ, hveiti og 
dýraafurðir, að teknu tilliti til notkunar á fóðurplöntur sem 
eru gefnar dýrum sem gefa af sér afurðir til manneldis. 
Efni þetta getur einnig verið til staðar á rótarávöxtum 
og hnýðum, lauk, káli, aldingrænmeti, blaðgrænmeti og 
kryddjurtum vegna meðhöndlunar nytjaplantna sem áður 
voru ræktaðar í sama jarðvegi. Því var lögð fram umsókn 
um að hækka hámarksgildi leifa einnig fyrir þessar 
nytjaplöntur. Að því er varðar própíkónasól var slík 
umsókn lögð fram varðandi hrísgrjón. Að því er varðar 
spínósað var slík umsókn lögð fram varðandi brómber, 
hindber, banana, hreðkur og steinselju.

4) Í samræmi við 2. og 4. mgr. 6. gr. reglugerðar (EB) nr. 
396/2005 var lögð fram umsókn fyrir flúsílasól varðandi 
te. Umsækjandinn fullyrðir að viðurkennd notkun 
flúsílasóls á te í Indónesíu leiði til þess að styrkur leifa 
verður meiri en hámarksgildi leifa í reglugerð (EB) nr. 
396/2005 segir til um, og að nauðsynlegt sé að setja hærra 
hámarksgildi leifa til að komast hjá viðskiptahindrunum 
við innflutning á tei.

5) Að því er varðar imasapik var lögð fram slík umsókn um 
að hækka núverandi hámarksgildi leifa fyrir sykurreyr frá 
Mið- og Suður-Ameríku (Kostaríku, Brasilíu, Gvatemala). 
Að því er varðar flúópýram var lögð fram slík umsókn um 
að hækka núverandi hámarksgildi leifa fyrir sítrusávexti, 
trjáhnetur, epli, steinaldin, jarðarber, klungurber, bláber, 
banana, kartöflur, hreðkur, hvítlauk, lauk, skalottlauk, 
paprikur, eggaldin, okra, sykurmaís, breiðblaða salatfífla, 
kryddjurtir, belgávexti, belgjurtir, olíufræ, kornvörur, 
humla, krydd og sykurrófur frá Bandaríkjum Ameríku. 
Að því er varðar malaþíón var lögð fram slík umsögn um 
að hækka gildandi hámarksgildi leifa fyrir kamillublóm 
frá Egyptalandi.

6) Viðkomandi aðildarríki mátu þessar umsóknir í 
samræmi við 8. gr. reglugerðar (EB) nr. 396/2005 og 
matsskýrslurnar voru sendar framkvæmdastjórninni.

7) Matvælaöryggisstofnun Evrópu, hér á eftir nefnd 
Matvælaöryggisstofnunin, lagði mat á umsóknirnar 
og matsskýrslurnar og rannsakaði einkum áhættu fyrir 
neytendur og, þar sem við átti, fyrir dýr og skilaði 

2013/EES/9/31

rökstuddum álitum um tillögð hámarksgildi leifa (2). 
Hún sendi þessi álit til framkvæmdastjórnarinnar og 
aðildarríkjanna og gerði þau aðgengileg almenningi.

8) Að því er varðar notkun bentasóns á ertur með og 
án fræbelgs komst Matvælaöryggisstofnunin að þeirri 
niðurstöðu í rökstuddum álitum sínum að hámarksgildi 
leifa væru nú þegar fastsett við gildi sem ná yfir 
fyrirhugaða leyfða notkun. Að því er varðar baunir og 
linsubaunir mælir Matvælaöryggisstofnunin með lægri 
hámarksgildum leifa á grundvelli þeirrar forsendu að 
gildandi hámarksgildi leifa séu orðin óþörf. Ef upplýsingar 
eru ekki fyrir hendi sem staðfesta þá forsendu skal ekki 
breyta hámarksgildum leifa. Að því er varðar flúópýram 
voru engar vísbendingar lagðar fram um leyfi fyrir þeim 
nytjaplöntum í Bandaríkjunum, öðrum en trjáhnetum, 
kjarnaávöxtum, kirsuberjum, jarðarberjum, kartöflum, 
lauk, belgjurtum, jarðhnetum, repjufræi, sojabaunum, 
maís, rúgi, dúrru, hveiti og sykurrófum, sem óskað var 
eftir að fengju innflutningsvikmörk.  Því voru kröfurnar 
sem settar eru fram í 2. mgr. 14. gr. reglugerðar (EB) 
nr. 396/2005 ekki uppfylltar. Að því er varðar notkun 
flúsílasóls á te komst Matvælaöryggisstofnunin að þeirri 
niðurstöðu að gögnin væru ekki fullnægjandi til að 
styðja þau hámarksgildi leifa sem óskað var eftir. Að 
því er varðar notkun malaþíóns á kamillublóm mælti 
Matvælaöryggisstofnunin með tveimur hámarksgildum 
leifa, öðru á grundvelli gagna varðandi leifar frá 

(2) Vísindaskýrslur Matvælaöryggisstofnunar Evrópu (EFSA) eru fáanlegar á 
http://www.efsa.europa.eu:

 Rökstutt álit Matvælaöryggisstofnunarinnar: Modification of the 
existing MRLs for amidosulfuron in bovine fat, kidney, liver and milk. 
Matvælaöryggisstofnun Evrópu, Tíðindi Matvælaöryggisstofnunar Evrópu 
2011 9(7), 2325, [34 bls.]  Birt: 20. júlí 2011.

 Rökstutt álit Matvælaöryggisstofnunarinnar: Modification of the existing 
MRLs for azoxystrobin in various oilseeds Matvælaöryggisstofnun Evrópu, 

 Tíðindi Matvælaöryggisstofnunar Evrópu 2011 9(6), 2283, [23 bls.]. Birt: 
29. júní 2011.

 Rökstutt álit Matvælaöryggisstofnunarinnar: Modification of the 
existing MRLs for bentazone in legume vegetables and fresh herbs. 
Matvælaöryggisstofnun Evrópu, Tíðindi Matvælaöryggisstofnunar Evrópu 
2011 9(5), 2188, [29 bls.]. Birt: 26. maí 2011.

 Rökstutt álit Matvælaöryggisstofnunarinnar: Setting of MRLs for bixafen in 
oil seed rape, linseed, mustard seed and poppy seed. Matvælaöryggisstofnun 
Evrópu, Tíðindi Matvælaöryggisstofnunar Evrópu 2011 9(7), 2286, [31 
bls.] Birt: 5. júlí 2011.

 Rökstutt álit Matvælaöryggisstofnunarinnar: Modification of the existing 
MRL for cyproconazole in rape seed. Matvælaöryggisstofnun Evrópu, 
Tíðindi Matvælaöryggisstofnunar Evrópu 2011 9(5), 2187, [30 bls.]. Birt: 
26. maí 2011.

 Rökstutt álit Matvælaöryggisstofnunarinnar: Setting of new MRLs and 
import tolerances for fluopyram in various crops.Matvælaöryggisstofnun 
Evrópu, Tíðindi Matvælaöryggisstofnunar Evrópu 2011 9(9), 2388, [68 
bls.]. Birt: 22. september 2011.

 Rökstutt álit Matvælaöryggisstofnunarinnar: Modification of the existing 
MRL for flusilazole in tea. Matvælaöryggisstofnun Evrópu, Tíðindi Mat -
væla öryggisstofnunar Evrópu 2011 9(5), 2195, [21 bls.]. Birt: 30. maí 2011.

 Rökstutt álit Matvælaöryggisstofnunarinnar: Setting of a new MRL for 
imazapic in sugar cane. Matvælaöryggisstofnun Evrópu, Tíðindi Matvæla -
öryggisstofnunar Evrópu 2011 9(7), 2295, [25 bls]. Birt: 5. júlí 2011.

 Rökstutt álit Matvælaöryggisstofnunarinnar: Modification of the existing 
MRL for malathion in camomile.Matvælaöryggisstofnun Evrópu, 

 Tíðindi Matvælaöryggisstofnunar Evrópu 2011 9(5), 2194, [56 bls.]. Birt: 
30. maí 2011. Rökstutt álit Matvælaöryggisstofnunarinnar: Modification of 
the existing MRL for propiconazole in rice.Matvælaöryggisstofnun Evrópu, 

 Tíðindi Matvælaöryggisstofnunar Evrópu 2011 9(6), 2218, [30 bls.]. Birt: 
8. júní 2011.Rökstutt álit Matvælaöryggisstofnunarinnar: Modification of 
the existing MRLs for spinosad in various crops.Matvælaöryggisstofnun 
Evrópu, 

 Tíðindi Matvælaöryggisstofnunar Evrópu 2011 9(9), 2352, [30 bls.]. Birt: 5. 
september 2011.

2007, og hinu með tilliti til hugsanlegra breytinga á 
ræktunaraðferðum í Egyptalandi eftir 2007. Þar eð engar 
vísbendingar liggja fyrir um slíkar breytingar þykir rétt að 
samþykkja fyrri tillögu Matvælaöryggisstofnunarinnar. 
Að því er varðar notkun spínósaðs á brómber og hindber 
komst Matvælaöryggisstofnunin að þeirri niðurstöðu 
að gögnin væru ekki fullnægjandi til að styðja þau 
hámarksgildi leifa sem óskað var eftir.

9) Að því er varðar allar aðrar umsóknir komst 
Matvælaöryggisstofnunin að þeirri niðurstöðu að 
allar kröfur um gögn hefðu verið uppfylltar og að 
breytingarnar, sem umsækjendurnir óskuðu eftir að yrðu 
gerðar á hámarksgildunum, væru viðunandi að því er 
varðar öryggi neytenda, á grundvelli mats á váhrifum 
sem neytendur verða fyrir, hjá 27 sérstökum evrópskum 
neytendahópum. Hún tók tillit til nýjustu upplýsinga 
um eiturefnafræðilega eiginleika efnanna. Hvorki 
ævilöng váhrif af völdum þessara efna vegna neyslu á 
öllum matvælum sem geta innihaldið umrædd efni né 
skammtímaváhrif vegna óhóflegrar neyslu á viðkomandi 
nytjaplöntum og afurðum sýndu hættu á að farið yrði 
yfir ásættanlega, daglega inntöku eða viðmiðunarskammt 
bráðrar eitrunar.

10) Á grundvelli rökstuddra álita Matvælaöryggisstofnunar -
innar og að teknu tilliti til þeirra þátta sem skipta 
máli í þessu tilliti uppfylla viðeigandi breytingar á 
hámarksgildum leifa kröfurnar í 2. mgr. 14 gr. reglugerðar 
(EB) nr. 396/2005.

11) Því ber að breyta reglugerð (EB) nr. 396/2005 til 
samræmis við það.

12) Ráðstafanirnar, sem kveðið er á um í þessari reglugerð, 
eru í samræmi við álit fastanefndarinnar um matvælaferlið 
og heilbrigði dýra og hvorki Evrópuþingið né ráðið hefur 
andmælt þeim.

SAMÞYKKT ÁKVÖRÐUN ÞESSA:

1. gr.

Ákvæðum II. og III. viðauka við reglugerð (EB) nr. 396/2005 
er breytt í samræmi við viðaukann við þessa reglugerð.

2. gr.

Reglugerð þessi öðlast gildi daginn eftir að hún birtist í 
Stjórnartíðindum Evrópusambandsins.

Reglugerð þessi er bindandi í heild sinni og gildir í öllum aðildarríkjunum án frekari lögfestingar.

Gjört í Brussel 26. mars 2012.

 Fyrir hönd framkvæmdastjórnarinnar

 forseti.

 José Manuel BARROSO

______

VIÐAUKI

Ákvæðum II. og III. viðauka við reglugerð (EB) nr. 396/2005 er breytt sem hér segir:

1)  Í stað dálkanna fyrir asoxýstróbín, bentasón og própíkónasól í II. viðauka komi eftirfarandi: 

